                                                                                                                                                             Cyfrif D/B1

Pasio’r Bwced                      
NOD : Cyfrif set o wrthrychau bob dydd yn ddibynadwy  




GWEITHGAREDD

  Mae’r plant yn eistedd mewn cylch. Gosodwch bentwr 

  o gregyn yng nghanol y cylch. Pasiwch bwced glan y môr 

  o amgylch y cylch gyda phob plentyn yn ychwanegu 

  cragen i’r bwced yn ei dro. Mae pawb yn cyfrif ar y 

  cyd tra bo’r cregyn yn cael eu rhoi yn y bwced.   

  Stopiwch ar ôl nifer addas a dechrau tynnu’r cregyn 

  allan o’r bwced, un ar y tro, gan gyfrif yn ôl.

CWESTIYNAU

  Sawl cragen sydd yn y bwced nawr ?

  Sawl cragen fydd yn y bwced ar ôl i Sian adio un ?

  Sawl cragen sydd wedi ei rhoi yn y bwced i gyd ?

  Sawl cragen fydd rhaid eu tynnu allan i wagio’r bwced ?

  Pwy roddodd y gragen gyntaf yn y bwced ?

  Pwy roddodd y gragen olaf yn y bwced ?

  Tro pwy sydd nesaf ?

  Sawl cragen fyddai ei angen i lenwi’r bwced ?

AMRYWIADAU/ESTYNIADAU  

  Rhowch ddwy gragen yn y bwced ar y tro.


ADNODDAU

  pwced glan y môr

  cregyn

 GEIRFA

  cyfrwch  

  sawl . . . ?

  faint o . . . ?

  cyntaf, ail, . . . 

  olaf

  gwag

  gwagio

  llawn

  llenwi

  adio

  un yn fwy

  nesaf

  gyda’i gilydd

  tynnu

  un yn llai

  yn gadael

PENDRONI                                                                           

                                     Cyfrif D/B1                                                                                          
Y Clwt Hudol                       
NOD : Cyfrif set o wrthrychau yn ddibynadwy; datrys problemau rhif syml  




GWEITHGAREDD

  Mae’r plant yn eistedd mewn cylch. Gosodwch hambwrdd 

  gyda nifer o wahanol wrthrychau arno. Gofynnwch i’r plant 

  gyfrif y gwrthrychau a’u cofio. Gorchuddiwch yr hambwrdd 

  gyda’r clwt hudol gan ychwanegu nifer fach o wrthrychau. 

  Gofynnwch i’r plant ddangos gyda’u bysedd sawl gwrthrych sydd wedi’i ychwanegu.

CWESTIYNAU

  Sut ydym ni’n gallu cyfrif y gwrthrychau ?

  Ydych chi’n gallu cyfrif y gwrthrychau heb eu cyffwrdd ?

  Sut ydych chi’n gweithio allan sawl un sydd wedi cael ei adio ?

  Sut ydym ni’n gallu gwirio i weld os ydych yn gywir ?

  Os oes 6 gwrthrych ar y hambwrdd y nawr ar ôl i 2 gael 

  eu hychwanegu, sawl gwrthrych oedd yno ar y dechrau ?

  Os oedd 5 gwrthrych ar y cychwyn ac mae 7 yna nawr, 

  sawl gwrthrych sydd wedi cael ei hadio ?

  Pa wrthrychau sydd wedi cael eu hadio ?  

AMRYWIADAU/ESTYNIADAU  

  Gellir tynnu gwrthrychau oddi ar yr hambwrdd yn lle eu

  hychwanegu.

  Gall y plant ddal cardiau digid i fyny i ddangos faint o 

  wrthrychau sydd wedi cael eu hadio/tynnu i ffwrdd ?


 ADNODDAU

  hambwrdd

  hyd at 10  

  gwrthrych

  clwt 

 GEIRFA

  cyfrif

  sawl

  adio

  gwirio



PENDRONI                                                                           

                                                                           Cyfrif D/B1                                                                                          
Cyfrif Distaw                        
NOD : Cyfrif mewn amrywiaeth o gyd-destunau yn ddibynadwy 



GWEITHGAREDD

  Rhowch set o gardiau digid i bob plentyn, neu cânt ddefnyddio 

  eu bysedd. Curwch ddrwm (neu glapio) a chyfrwch y curiadau 

  ar y cyd. Unwaith mae’r plant yn deall yr hyn maent yn  ei 

  gyfrif, gofynnwch iddynt gyfrif yn ddistaw yn eu pennau. Mae 

  pob plentyn yn codi cerdyn digid neu fysedd i ddangos nifer y 

  curiadau ar y diwedd bob tro.

CWESTIYNAU

  Sawl curiad wnaethoch chi gyfrif ?

  Beth os oeddwn i wedi curo’r drwm unwaith eto – sawl curiad

  fyddai hynny ?

  A allwch chi glapio’r un nifer o guriadau/un yn fwy/un yn llai ?

 AMRYWIADAU/ESTYNIADAU  

   Gadewch i’r plant arwain y gweithgaredd – rhowch gerdyn 

  digid i un plentyn – mae’n curo’r drwm/clapio tra mae’r 

  gweddill yn cyfrif yn ddistaw.

  Gellir sboncio pêl a chyfrif nifer y sbonciau.

  Gellir curo’r drwm/clapio gyda rhythm afreolaidd.


  ADNODDAU

    drwm

    cardiau digid

  GEIRFA

   cyfrwch

   sawl tro . . . ?

   sawl gwaith . . .  ?

   gyda’i gilydd

   un yn fwy

   un yn llai

   yr un nifer â

   rhif



PENDRONI                                                                           

                                                                        Cyfrif D/B1                                                                                          
Dangoswch i fi                        
NOD : Cyfrif gasgliad o wrthrychau yn ddibynadwy



GWEITHGAREDD

  Rhowch bentwr bach o giwbiau i bob plentyn (neu unrhyw 

  offer bach arall sydd yn addas ar gyfer cyfrif). Disgrifiwch 

  wahanol sefyllfaoedd sydd yn cynnwys rhif, gan ofyn iddynt 

  ddefnyddio’r ciwbiau i ‘ddangos i fi’. 

  Er enghraifft :

          Mae gan Siân dri brawd – dangoswch i fi.

          Mae gan Dewi bum pysgodyn – dangoswch i fi.

          Mae gan Elin chwe doli – dangoswch i fi.

CWESTIYNAU

  Mae gan Dewi bum pysgodyn. Os yw Nain yn prynu un arall

  iddo ar ei benblwydd, sawl pysgodyn fydd ganddo wedyn ?

  Mae gan Elin chwe doli. Os ydi’’n colli un, sawl doli fydd

  ganddi wedyn ?

 AMRYWIADAU/ESTYNIADAU  

  Rhowch y brawddegau ar gardiau fflach gan aroleuo’r geiriau

  rhif.


  ADNODDAU

   ciwbiau

  GEIRFA

   cyfrwch

   sawl . . . ?

   faint o . . . ?

   dangoswch

   un, dau, tri, . . .



PENDRONI                                                                           
                                                                          Cyfrif D/B1                                                                                          
Beth yw’r camgymeriad ?                        
NOD : Gwybod enwau’r rhifau a’u hadrodd mewn trefn 



GWEITHGAREDD

  Rhowch set o gardiau digid i bob plentyn. Defnyddiwch byped

  i gyfrif gan wneud camgymeriad bwriadol megis :

          Gadael rhif allan e.e. 1, 2, 3, 5, 6, 7, 8, 9, 10

          Ailadrodd rhif e.e.  1, 2, 3, 3, 4, 5, 6, 7, 8, 9, 10

          Cymysgu’r drefn e.e.  1, 2, 3, 4, 5, 7, 6, 8, 9, 10

  Mae'n rhaid i’r plant adnabod y rhif sydd wedi’i adael allan neu

  ei ailadrodd neu’r ddau rif sydd wedi cael eu cymysgu. Maent 

  yn chwilio am y cerdyn(cardiau) digid perthnasol a’i(u) dal i 

  fyny i ddangos i’r athro/athrawes. Gellir amrywio’r rhifau yn 

  ôl gallu’r plant gan gyfrif ymlaen ac yn ôl. Efallai y bydd rhai

  plant angen y cyfle i gyfeirio at drac rhif neu linell rif yn 

  ystod y gweithgaredd.

CWESTIYNAU

  Beth oedd o’i le gyda’r cyfrif ?

  Pa rif oedd ar goll ? Sut ydych chi’n gwybod ?

  Pa rif gafodd ei ailadrodd ? Sut ydych chi’n gwybod ?

  Pa rifau oedd yn y drefn anghywir ? Ydych chi’n gallu dweud 

  y rhifau yn y drefn gywir ?

AMRYWIADAU/ESTYNIADAU  

  Gadewch i’r plant arwain y gweithgaredd.

  Yn lle cardiau digid, defnyddiwch set o gardiau gyda

  lluniau o wahanol wrthrychau arnynt. Mae's rhaid i’r plant 

  ddangos y cerdyn gyda’r set o wrthrychau sydd yn cyfateb 

  i’r rhif coll. 


  ADNODDAU

   cardiau digid

   pyped

  GEIRFA

   un, dau, tri, . . .

   rhif

   cyfrif ymlaen

   cyfrif o . . .

   cyfrif hyd at . . . 

   yr un rhif

   rhif coll

   dwywaith



PENDRONI                                                                           

                                                                          Cyfrif D/B1                                                                                          
Y Trac Rhif                        
NOD : Cyfrif ymlaen neu yn ôl o unrhyw rif bach; trefnu set o rifau



GWEITHGAREDD

  Gofynnwch i’r plant eich cynorthwyo wrth osod y teils rhif 

  ar y llawr i ffurfio trac rhif 0 i 10. Wedyn, trowch y teils

  wyneb i lawr, ar wahân i sero, fel bod y rhifau wedi’u cuddio 

  o’r golwg. Dewiswch un plentyn, gan roi rhif iddo/iddi heb i 

  weddill y dosbarth weld neu glywed. Mae’r plentyn yn sefyll 

  ar sero ac wedyn yn symud y nifer hynny o gamau ymlaen. 

  Mae’r plant eraill yn dal y nifer o fysedd/cerdyn digid i fyny   

  sydd yn cyfateb i’r rhif y mae’r plentyn yn sefyll arno yn eu 

  tyb hwy.

CWESTIYNAU

  Ar ba rif y mae Lowri yn sefyll ?

  Sawl cam gymerodd hi ?

  Sawl cam y bydd rhaid iddi gymryd i gyrraedd yn ôl i sero ?

  Sawl cam arall y bydd rhaid iddi gymryd i gyrraedd deg ?

AMRYWIADAU/ESTYNIADAU  

  Cychwynnwch o rifau eraill gan gymryd camau ymlaen 

  neu yn ôl.

  Defnyddiwch eilrifau/lluosrifau o 10 i greu’r trac rhif.


  ADNODDAU

    teils rhif

    cardiau digid

  GEIRFA

  trefnu   

    cyn

    ar ôl

    nesaf

    un yn fwy

    un yn llai

    cyfrif ymlaen

    cyfrif yn ôl 

    sawl . . . ?

    sero



PENDRONI                                                                           

                                                                           Cyfrif D/B1                                                                                          
Y Rhif Arbennig                        
NOD : Gwybod enwau’r rhifau a’u hadrodd mewn trefn 



GWEITHGAREDD

  Mae’r plant yn sefyll mewn cylch. Gofynnwch i un plentyn

  ddewis rhif o 1 i 10 i fod y ‘rhif arbennig’. Wedyn rhaid cyfrif        

  o 1 i 10 o amgylch y cylch gyda phob plentyn yn dweud rhif yn 

  ei dro gan ail-gychwyn o un ar ôl cyrraedd deg. Disgwylir i’r  

  plentyn sydd yn dweud y ‘rhif arbennig’ i eistedd i lawr. Dim 

  ond y plant sydd yn dal i sefyll sydd yn parhau i gyfrif. Gwneir 

  hyn gyda’r un ‘rhif arbennig’ nes bod pawb yn eistedd a daw’r 

  gêm i ben.

CWESTIYNAU

   Pwy fydd y plentyn nesaf i ddweud y rhif arbennig ?

  Pwy fydd yr olaf i eistedd i lawr ?

  A fydd yr un peth yn digwydd os ydym yn dewis rhif 

  arbennig arall ?

AMRYWIADAU/ESTYNIADAU

  Cyfrwch yn ôl o 10 i 1.  

 Yn lle eistedd i lawr, mae’r plentyn sy’n dweud y ‘rhif arbennig’

  yn ennill cownter/ciwb. Mae’r gem yn gorffen pan fydd un

  plentyn wedi casglu tri chownter/ciwb.

  Gellir cyfrif fesul 2, 5 neu 10 ymlaen neu yn ôl.


  ADNODDAU

    dim

  GEIRFA

    cyfrif hyd at . . .

    cyfrif ymlaen

    nesaf

    diwethaf

    olaf



PENDRONI                                                                           

                                                                           Cyfrif D/B1                                                                                          
Clapio Ymlaen                        
NOD : Cyfrif mewn amrywiaeth o gyd-destunau yn ddibynadwy



GWEITHGAREDD

  Mae’r plant yn eistedd mewn cylch. Maent yn cyfrif o 1 i 5

   o amgylch y cylch gyda phob plentyn yn dweud un rhif yn ei 

  dro gan ail-gychwyn o un ar ôl cyrraedd pump. Unwaith mae’r 

  plant yn deall sut i gyfrif, gofynnwch iddynt glapio’r rhifau 

  yn lle dweud yr enwau. 

CWESTIYNAU

  Ydych chi’n gallu clapio’r rhif sy’n dod ar ôl 3 ?

  Ydych chi’n gallu clapio’r rhif sy’n dod cyn 4 ?

  Ydych chi’n gallu clapio’r rhif sydd rhwng 2 a 4 ?

  Pwy wnaeth glapio’r rhif 2 ?

AMRYWIADAU/ESTYNIADAU

  Cyfrwch yn ôl o 5 i 1.  

  Gellir defnyddio amrywiaeth o offerynnau cerdd i greu

  synau ar gyfer cyfrif.


  ADNODDAU

    dim

  GEIRFA

    cyfrif hyd at

   cyfrif ymlaen

   cyn

   ar ôl 

   rhwng



PENDRONI                                                                           

                                                                         Cyfrif B2/B3                                                                                          
Cardiau Cyfrif                        
NOD : Adrodd enwau’r rhifau mewn trefn hyd at o leiaf 100



GWEITHGAREDD

  Rhowch un cerdyn rhif i bob plentyn. Bydd disgwyl i’r plant

  ddarllen eu rhifau mewn trefn mor gyflym â phosibl, gan

  gyfrif ymlaen ac wedyn yn ôl. Gellir amseru’r gweithgaredd

  gan annog y plant i geisio curo eu hamser ar y cynnig nesaf.

AMRYWIADAU/ESTYNIADAU

  Defnyddiwch set o gardiau sy’n cychwyn o unrhyw rif 

  dau-ddigid, e.e. 45 i 75. 

  Defnyddiwch set o gardiau sy’n cynnwys odrifau/eilrifau

  yn unig.

  Defnyddiwch set o gardiau sy’n cynnwys lluosrifau o ddeg

  yn unig.


  ADNODDAU

   cardiau rhif

   oriawr

  GEIRFA

   cyfrif (o, hyd at)

   cyfrif fesul un

   ymlaen

   yn ôl

   trefn

   rhif (au)

   nesaf

   cyn

   ar ôl

   un yn fwy

   un yn llai

   sero



PENDRONI                                                                           

                                                                     Cyfrif B5/B6                                                                                          
Y Don Fecsicanaidd
NOD : Adnabod ac ymestyn dilyniannau rhif sydd wedi’u ffurfio trwy gyfrif

              ymlaen ac yn ôl mewn camau o faint cyson, gan ymestyn y tu hwnt i sero

              wrth gyfrif yn ôl



GWEITHGAREDD

   Mae’r plant yn eistedd ar gadeiriau, gan ffurfio cylch mawr.

  Maent yn dechrau cyfrif fel dosbarth. Pwyntiwch at y plentyn

  cyntaf fel mae ‘pump’ yn cael ei ddweud. Bydd disgwyl i’r 

  plentyn yma sefyll yn sydyn ac wedyn eistedd yn ôl i lawr yn 

  syth. Fel mae ‘deg’ yn cael ei ddweud, pwyntiwch at yr ail 

  blentyn, sydd hefyd yn gorfod sefyll ac eistedd yn gyflym. 

  Mae’r weithred ‘sefyll-eistedd’ yn cael ei ailadrodd o gwmpas 

  y cylch ar gyfer pob lluosrif o bump i ffurfio’r ‘Don 

 Fecsicanaidd’. I ymestyn y don, gofynnwch i’r plant daflu eu 

  breichiau yn yr awyr wrth sefyll. Ar ôl ymarfer ychydig, ni 

  fydd rhaid pwyntio at bob plentyn ei dro; dylent fod yn gallu   

  parhau â’r weithred ‘sefyll-eistedd’ fel bod y don yn llifo

  o gwmpas y cylch. 

CWESTIYNAU

  Ydych chi’n gallu enwi rhif fydd yn y don ?

  A fydd 41 yn y don ? Paham ?

  Beth sydd yn gyffredin am y rhifau yn y don ?

  Ydy 346 yn lluosrif o bump ? Sut ydych yn gwybod ?

AMRYWIADAU/ESTYNIADAU

  Gellir ailadrodd y gweithgaredd gan ddefnyddio lluosrifau

  o 10, 4 neu 3. Am fwy o sialens, gellir defnyddio lluosrifau 2.

  Gellir cyfrif yn ôl gan ymestyn y tu hwnt i sero os yn briodol.

  ADNODDAU

    dim

  GEIRFA

    cyfrif

   ymlaen

   yn ôl

   nesaf

   lluosrif

   patrwm

   digid



PENDRONI
                                                                     Cyfrif B5/B6                                                                                          
Y Wifren Faglu
NOD : Adnabod ac ymestyn dilyniannau rhif sydd wedi’u ffurfio trwy gyfrif

              ymlaen ac yn ôl mewn camau o faint cyson, gan ymestyn y tu hwnt i sero

              wrth gyfrif yn ôl



GWEITHGAREDD

  Mae’r plant yn eistedd mewn cylch. Esboniwch i’r plant y 

  y byddant yn cyfrif o 20 i 50 ac yn ôl fesul dau i ddechrau.

  Bob tro maent yn cyrraedd yn ôl i 10, mae’r rhif cyfrif yn

  cynyddu o un. Mae 20 a 50 yn cynrychioli gwifrau baglu na

  ellir mo’u croesi. Cychwynwch gyfrif : ’10, 12, 14, . . . 48, 50,

  48, 46, . . . 12, 10, 13, 16, . . . 46, 49, 46, . . . ’ gan newid o 

  gyfrif fesul dau i gyfrif fesul tri ac yn y blaen. Mae’r 

  gweithgaredd yn parhau nes i chi gyrraedd rhif cyfrif 

  penodol o’ch dewis chi neu’r plant neu nes i chi gyfrif o 

  gwmpas y cylch nifer benodol o weithiau. 

CWESTIYNAU

  Beth yw’r rhif cyfrif hawsach ? Pam ?

  Ydy hi’n haws cyfrif ymlaen neu yn ôl ?

  Pa rifau sydd heb gael eu cynnwys wrth gyfrif ? Pam ?

AMRYWIADAU/ESTYNIADAU

  Defnyddiwch wifrau baglu eraill e.e. 15 a 51, 85 a 115 neu 

  -20 a 20.

  Newidiwch y rhif cyfrif wrth gyrraedd unrhyw un o’r 

  gwifrau  baglu.

  Defnyddiwch ddis i bennu’r rhif cyfrif ar hap.


  ADNODDAU

    dim

  GEIRFA

    cyfrwch

    lluosrif

    dilyniant

    parhau



PENDRONI
                                                                     Cyfrif B3/B4                                                                                          
Dilynwch Fi
NOD : Cyfrif ymlaen ac yn ôl fesul un, deg a chant o unrhyw rif hyd at un fil




GWEITHGAREDD

  Bydd angen paratoi set o gardiau wedi’u marcio fel a ganlyn :

  Cyfrwch fel dosbarth, fesul un, gan gychwyn o unrhyw rif

  2-ddigid. Dangoswch y cerdyn ‘+1’ i’r plant wrth iddynt gyfrif.

  Unwaith mae’r plant yn cyfrif yn hyderus ar y cyd, newidiwch

  y cerdyn. Bydd disgwyl i’r plant ymateb yn syth gan newid 

  maint y camau/cyfeiriad y cyfrif yn ôl yr angen. Parhau i 

  gyfrif gan newid y cerdyn lle bo’n briodol.

CWESTIYNAU

  Pa rif sydd un yn fwy na 34 ?

  Pa rif sydd un yn llai na 456 ?

  Pa rif sydd ddeg yn fwy na 50 ?

  Pa rif sydd ddeg yn llai na 235 ?

  Pa rif sydd gant yn fwy na 120 ?

  Pa rif sydd gant yn llai na 671 ?

AMRYWIADAU/ESTYNIADAU

  Gellir amrywio’r cardiau i gynnwys camau eraill 

  e.e. +2 a –2 neu +5 a –5.

  Gellir rhannu’r dosbarth yn ddau dim. Mae Tim A i gyfrif

  ymlaen fesul un, mae Tim B i gyfrif yn ôl fesul un. Mae’r 

  timau yn newid drosodd ar arwydd gan yr athro/athrawes. 


  ADNODDAU

    cardiau wedi’u

    marcio +1, -1, 

    +10, -10, +100

    a  -100 

  GEIRFA

    cyfrif ymlaen

   cyfrif yn ôl

   adio

   tynnu

   yn fwy na

   yn llai na

   nesaf

   dilyniant

   digid

   unedau

   degau

   cannoedd



PENDRONI

